
LAWRENCE MINTOFF

Seduta tas-27 ta’ Settembru, 2023

Vipul Kummar Manubhi Vipul [ID 0217709A]

kif korrett b’digriet tad-19 ta‘ April, 2023
(‘l-appellant’)

Vs.
Identity Malta Agency
(1-appellata’)
II-Qorti,
Preliminari
1. Dan huwa appell maghmul mir-rikorrent Vipul Kummar Manubhi Vipul

[ID 0217709A], hawnhekk ‘I-appellant’, minn decizjoni tal-Bord tal-Appelli dwar
[-lmmigrazzjoni, [minn issa ’| quddiem ‘il-Bord’], tal-20 ta’ Jannar, 2023 [minn
issa’l quddiem ‘id-decizjoni appellata’], li permezz taghha I-Bord iddecieda li I-
appell tar-rikorrent fir-rigward tad-decizjoni mehuda mill-intimata Identity

Malta Agency [hawnhekk ‘l-appellata’] fis-26 ta’ Jannar, 2022, kien fuori

termine, u ghalhekk ma ha l-ebda konjizzjoni tieghu.

Fatti

2. Ir-rikorrent huwa cittadin Indjan, li flimkien ma’ martu kien gieghed jghix
u jahdem hawn Malta abbazi ta’ Permess Uniku ta’ Xoghol. FI-14 ta’ April, 2021,
ir-rikorrent gie infurmat li I-impjieg tieghu ma’ Clean & Care Limited kien
gieghed jigi tterminat, u dan ghaliex kienet ghadha kif faggghet il-pandemija,
bosta postijiet pubbli¢i kienu maghluga, u r-rikorrent, li xoghlu kien jinvolvi t-
tindif tal-lukandi, spicca minghajr xoghol. Ir-rikorrent qal li huwa pprezenta
appell quddiem il-Bord fit-3 ta’ Mejju, 2021, minghajr ma specifika dan I-appell
x'kien jinvolvi jew ghal liema raguni sar, izda dan |-appell gie irtirat minnu fl-1
ta’ Ottubru, 2021, wara li kien irnexxielu jsib impjieg iehor. Qal li I-impjieg gdid
kien mal-kumpannija Thermoplastics Limited f’ Awwissu tal-2021, u d-dirigenti
ta’ din il-kumpannija kienu infurmawh |i huma kienu ser jiehdu hsieb |-
applikazzjoni tieghu ghall-permessi necessariji. Ir-rikorrent qal li huwa beda
jircievi s-salarju minn din il-kumpannija li bdiet timpjegah b’mod regolari, izda
ghal xi raguni, l-applikazzjoni tieghu mal-intimata ntbaghtu minn din il-
kumpannija f'Dicembru tal-2021, minkejja li l-impjieg tieghu kien beda
f’Awwissu tal-istess sena. F'Jannar tal-2022, huwa gie infurmat li I-applikazzjoni
li saret f'ismu kienet giet irrifjutata. Ir-rikorrent spjega li hu u martu t-tnejn
jinsabu f’"Malta, fejn ghandhom wild bejniethom, u ghalhekk is-sitwazzjoni li

huwa sab ruhhu fiha holgitilhom inkwiet kbir.

3. L-intimata Identity Malta Agency wiegbet ghal dan I-appell tar-rikorrent,
billi galet li d-decizjoni taghha fil-konfront tar-rikorrent inghatat fis-26 ta’
Jannar, 2022, izda li I-appell tar-rikorrent gie ipprezentat fit-12 t’April, 2022, u
ghalhekk kien fuori termine. L-intimata qalet ukoll li r-rikorrent nagas milli
jispjega f'liema data huwa gie notifikat bid-decizjoni tal-intimata, u ghalhekk I-
appell tar-rikorrent ghandu jitgies li huwa wiehed null. Qalet li jekk il-Bord
jiddeciedi li hemm ragunijiet bizzejjed biex jikkonsidra |-mertu tal-appell tar-
rikorrent, xorta wahda hemm bizzejjed ragunijiet fil-mertu ghalfejn l-appell tar-
rikorrent ghandu jitgies li huwa null. Spjegat li hija baghtet I-ittra ta’ rifjut fis-26
ta’ Jannar, 2022, skont l-artikolu 15 tal-Legislazzjoni Sussidjarja 217.17, fejn
infurmatu li I-applikazzjoni tieghu ma setghetx tigi milqughha peress li huwa ma
kienx residenti f’Malta legalment. Qalet ukoll li r-rikorrent kien inghata Permess
Uniku abbazi tal-impjieg tieghu mal-kumpannija Clean & Care Limited, u I-
perijodu ta’ validita ta’ dan il-permess kien bejn [-14 ta’ Ottubru, 2020 u I-14 ta’
Ottubru, 2021. Spjegat kif l-impjieg tar-rikorrent gie tterminat fl-14 ta’ April,
2021, u ghalhekk I-iskop li ghalih kien inghata I-Permess Uniku ma kienx ghadu
jissussisti wara din id-data. Qalet li minkejja li wara t-terminazzjoni tal-impjieg,
hija tikkoncedi perijodu ta’ ghaxart ijiem lill-applikant sabiex dan jirregolarizza
[-gaghda tal-immigrazzjoni tieghu f'Malta billi jsib impjieg alternattiv u
jissottometti applikazzjoni gdida, ir-rikorrent nagas milli jaghmel dan. Qalet li
dan ir-rimedju huwa spjegat fuq il-website ta’ Identity Malta, li hija a¢¢essibbli
ghall-pubbliku in generali. Qalet ukoll |i r-rikorrent nagas milli jissottometti
applikazzjoni gdida jew applikazzjoni ghal change of employer fi zmien |-ghaxart
ijiem koncessi, u ghalhekk dan ma kienx ghadu jgawdi minn status legali

f’"Malta. Spjegat li wara li r-rikorrent dahhal applikazzjoni gdida ghal Permess

Uniku fil-15 ta’ Gunju, 2021, kien huwa stess li irtira din I-applikazzjoni fil-11
t’Awwissu, 2021. Spjegat li r-rikorrent dahhal applikazzjoni gdida ghal Permess
Uniku fis-7 ta’ Dicembru, 2021 taht il-procedura tal-Permess Uniku kif regolata
bil-Legislazzjoni Sussidjarja 217.17, u ghalhekk kien hemm perijodu ta’ aktar
minn seba’ xhur bejn id-data li fiha gie tterminat l-impjieg li kellu, u d-data meta
r-rikorrent pprezenta applikazzjoni gdida. Qalet ukoll li minflok kien hemm rifjut
awtomatiku tal-applikazzjoni tar-rikorrent, sar ezercizzju fejn I-Ufficjal Principali
tal-Immigrazzjoni ntalab jikkonsidra I-istatus tar-rikorrent, izda wara li saru |-
verifiki necessarji, gie deciz li I-applikazzjoni tar-rikorrent ghandha tigi rifjutata.

Qalet li huwa ghal dawn ir-ragunijiet li I-appell tar-rikorrent ghandu jigi michud.

Id-Decizjoni Appellata

4. Permezz tad-decizjoni moghtija fl-20 ta’ Jannar, 2023, il-Bord iddecieda li
[-appell ipprezentat mir-rikorrent kien fuori termine, u ghalhekk m’ghandha
tittiehed I-ebda konjizzjoni ulterjuri tieghu, u dan wara li ghamel is-segwenti

konsiderazzjonijiet:

A. Preliminary
The Board:

- Saw that in virtue of a decision dated 26th January, 2022, Identity Malta Agency
stated that when, on 7th December, 2021, the appellant applied for a Single
Permit, in virtue of S.L. 217.17, he was not in a state of compliance with Regulation
8(1)of S.L. 217.17;

- Saw that an appeal was registered on 12th April, 2022; and

- Saw the reply filed by Identity Malta Agency on 17th June, 2022.

B. Submissions filed, evidence produced and considerations of the Board

The Board observed that in the appeal, the appellant does not allege that he received
the Agency’s decision on a date other than 26th January, 2022. He does not allege,
for example, that he received the Agency’s decision far later than 26th January, 2022.
The appellant failed to explain why he filed his appeal on 12th April, 2022, which was
well beyond the time limit of three working days stipulated by Art. 25A of the
Immigration Act.

As there is no indication that the appellant received the Agency’s decision on some
later date and as the appellant failed to explain why he filed his appeal over a month
after the appealed decision was issued, the Board has no choice but to declare the
appeal fuori termine.

C. Decision

Therefore, after having read the relative submissions as well as after having seen the
provisions of Chapter 217 of the Laws of Malta and of S.L. 217.17, the Board declares
the appeal fuori termine, and declines to take further cognisance thereof.

The Board orders that this decision be served on the parties without delay.”

L-Appell

5. Ir-rikorrent ressaq l-appell tieghu minn din id-decizjoni fis-27 ta’ Jannar,
2023, fejn talab lil din il-Qorti joghgobha thassar u tirrevoka d-decizjoni
appellata moghtija mill-Bord fl-20 ta’ Jannar, 2023, jew tordna li l-appellant
jerga’ jinghata |-fakolta li japplika ghal Single Permit gdid, u Identity Malta
Agency tiddeciedi din |-applikazzjoni fl-agsar zmien possibbli, jew inkella tordna

lill-Bord jisma’ dan il-kaz fil-mertu entro perijodu gasir.

6. L-appellant spjega li fl-ittra mibghuta lilu fis-26 ta’ Jannar, 2022, huwa gie
infurmat li kellu jitlag miz-Zona Schengen, u fl-istess ittra ma kienx hemm
specifikat li huwa kellu dritt jappella mid-decizjoni fi zmien tliet ijiem, kif jigri fil-
kazijiet |-ohra, u dan sabiex I-ittra tkun tirrifletti dak li tghid id-Direttiva

2011/98/UE tat-13 ta’ Dicembru, 2011. Qal li dan huwa nuqqgas serju u jikser il-

prinCipju ta’ equal treatment li ghandhom igawdu |-haddiema kollha li jahdmu
fl-Unjoni Ewropea. Qal li I-Legislazzjoni Sussidjarja 217.17 taghti dan id-dritt lill-
haddiema kollha li jkollhom is-Single Work Permit rifjutat. L-appellant qal li I-
artikolu 8(2) tal-istess Direttiva jispjega |-proceduri garantiti lil cittadini ta’
pajjizi terzi rigward decizjonijiet dwar applikazzjonijiet taghhom, fejn agenziji
bhal ma hija Identity Malta ghandhom I-obbligu li jiggarantixxu certi proceduri
meta jkun hemm rifjut. L-appellant ghamel riferiment ghall-artikolu 8(2) tad-
Direttiva, u qal li huwa car li meta jkun hemm rifjut, fl-ittra mibghuta lill-
applikanti ghandu jitnizzel |li hemm dritt ta’ appell, lil liema entita
amministrattiva jew Qorti ghandu jsir dan I-appell, kif ukoll kemm huwa twil it-
terminu tal-appell. Qal li I-ittra mibghuta lilu ghalhekk hija difettuza u nulla
ghaliex ma kinitx konformi mal-ligi tal-Unjoni Ewropea dwar il-proceduri
garantiti lill-applikanti ghal Permess Uniku. Qal li I-intimata ghandha I-obbligu
skont il-ligi li tinforma lill-applikant bir-raguni ghar-rifjut, kif ukoll bid-dritt tal-
appell, bit-terminu ghall-appell u bil-lok fejn wiehed irid jappella. L-appellant
gal li ghalhekk li huwa I-obbligu ta’ min jiiffirma u jikiteb dawn I-ittri li jnizzel |-
ghazliet li ghandu l-applikant skont il-ligi ta’ Malta u tal-Unjoni Ewropea, u
f'cirkostanzi simili jew identici ghal tieghu, applikanti ohra gew mgharrfa b’dan
id-dritt u bit-terminu li fih iridu jappellaw. L-appellant gal li minhabba f'dan in-
nuqqgas ta’ Identity Malta Agency, gatt ma jista’ jinghad li I-appell tieghu kien
fuori termine, u dan ghaliex fl-ittra li ntbaghtet lilu huwa gatt ma nghata

indikazzjoni ta’ kemm huwa twil it-terminu tal-appell.

7. L-appellant qal li I-unika trig li huwa gie mgharraf li ghandu jiehu hija t-

triq li twasslu lejn I-ajruport, ghaliex intalab jitlag miz-Zona Schengen. Qal ukoll

Qrati tal-Gustizzja
Pagna 6 minn 15



Appell Inferjuri Numru 9/2023 LM

li I-Bord mahtur biex jirrevedi dat-tip ta’ kazijiet, nagas meta ma hax konjizzjoni
tal-fatt li I-ittra kienet difettuza u bi vjolazzjoni tal-ligijiet tal-Unjoni Ewropea
dwar proceduri u garanziji relatati mal-Permess Uniku ghal Xoghol, u ma

kompliex jagta’ u jiddeciedi I-kaz fil-mertu.

8. L-appellant qal li ghalhekk I-ittra tas-26 ta’ Jannar, 2022 mahruga minn
Identity Malta hija difettuza, u ghalhekk id-decizjoni tal-Bord ghandha titgies li
hija nulla u bla effett skont il-ligi, ghaliex ma tirrispettax id-Direttiva
2011/98/UE. Qal li I-Bord naqas milli jiehu konjizzjoni tal-fatt li l-ittra ta’ rifjut
kienet difettuza, u gabad u ddecieda minghajr ma ha konjizzjoni tal-mertu tal-
kaz. Qal ukoll li ladarba I-ittra mibghuta lilu hija difettuza, huwa m’ghandux
isofri aktar zmien sabiex il-kaz tieghu jinstema’ mill-gdid fuq il-mertu. Qal li
huwa ilu aktar minn sena u nofs bla xoghol jistenna decizjoni, u issa ser ikollu
jistenna aktar ghaliex id-decizjoni li nghatat fil-konfront tieghu kienet difettuza.
Qal ukoll li dan id-dewmien zejjed huwa bi ksur tad-drittijiet fundamentali dwar
it-trattament ugwali tal-haddiema |i jahdmu f’pajjizi tal-Unjoni Ewropea, u i
jaghmlu li jistghu biex jaghtu servizz fMalta jew f'xi pajjiz iehor tal-Unjoni

Ewropea.

9. L-appellant qal li I-Bord jisma’ I-kawzi li jkollu quddiemu fil-maghlug, u
dan bi ksur tal-principju audi alteram partem. Qal li x-xhieda elenkati mill-
applikant mhumiex jinstemghu, u I-applikant ma jinghatax kopja tar-risposta ta’
Identity Malta fil-pro¢eduri li jsiru quddiem il-Bord. Qal ukoll li persuna li jressaq
appell quddiem il-Bord ghandu dritt jixhed viva voce, jara r-risposta tal-kontro-
parti, u jtella’ xhieda, izda fil-kaz odjern dan ma sarx. L-appellant qal li t-terminu

impost bl-artikolu 25(7) tal-Kap. 217 ma giex indikat lilu fl-ittra tas-26 ta’

Jannar, 2022, u ghalhekk |-appell tieghu ma setax jitgies li huwa fuori termine.
L-appellant zied jghid li bordijiet amministrattivi bhal ma huwa |-Bord tal-
Appelli dwar I-immigrazzjoni, huma mwaqqfa sabiex jirrevedu decizjonijiet ta’
agenziji tal-Gvern, li huma effettivament quasi judicial bodies, li ghandhom is-
setghat moghtija lilhom bil-ligi sabiex jezercitaw l-istess setghat |i jagghu taht
il-kompetenza jew taht il-gurisdizzjoni tal-agenzija meta jigu biex jirrevedu |-
kaz. Qal li geghdin jirrizultaw sitwazzjonijiet fejn min ihaddem qieghed jisfrutta
lilhaddiema vulnerabbli li ma jinghatawx l-istess drittijiet bhall-haddiema lokali,
kif gara fil-kaz odjern. Qal ukoll li skont |-artikolu 8(2) tad-Direttiva 2011/98/UE,
min johrog ittra ta’ rifjut ghandu jiggarantixxi li fl-ittra mibghuta jitnizzel li
hemm dritt ta’ appell, quddiem liema entita ghandu jsir I-appell, kif ukoll kemm

huwa twil iz-zmien ghall-prezentata tal-appell.

10. L-appellant spjega c¢-cirkostanzi partikolari tieghu, billi gal li huwa ilu jghix
f’"Malta flimkien ma’ martu u |-wild tieghu ghal dawn |-ahhar snin, fejn kien
impjegat ma’ Clean & Care Limited, izda |-impjieg tieghu ma’ din il-kumpannija
gie tterminat f'April tal-2021. Qal li dan sehh minhabba fl-effetti tal-pandemija,
u minkejja li f'dak iz-zmien ftit li xejn kien hawn opportunitajiet ta’ xoghol hawn
Malta, hu u martu rnexxielhom isibu impjieg ftit wara. Qal li I-applikazzjoni ta’
martu giet accettata, bhal ma giet accettata applikazzjoni ta’ siehbu fl-istess
sitwazzjoni tieghu, izda huwa gie zgwidat meta beda jahdem mal-kumpannija
Thermoplastics Limited u ntalab jirtira I-ewwel appell li kien intavola. Qal li meta
rcieva l-ittra tas-26 ta’ Jannar, 2022, huwa ha xokk ghaliex kien taht I-
impressjoni li kien gieghed f'impjieg regolari, tant hu hekk li kien gieghed ihallas
it-taxxi u |-bolol relattivi. Qal li s-sitwazzjoni li jinsab fiha fil-prezent hija rizultat

tal-fatt li min kien gieghed jimpjegah mas-socjeta Thermoplastics Limited ma
kienx edott mill-proceduri ghall-applikazzjoni tal-Permess Uniku. L-appellant
gal li I-Qorti ghandha tiehu konjizzjoni tal-fatt li huwa ghandu dritt ghal family

reunification f'Malta, fejn ghandu |-mara li tahdem regolarment, u wild.

11. L-appellant gal li wiehed irid jikkonsidra li skont I-artikolu 3(1)(a) tal-
Legislazzjoni Sussidjarja 595.07, l-appellata ghandha twettaq funzjonijiet u
dmirijiet tal-amministrazzjoni pubblika f'mater;ji li jirrigwardaw vizi, permessi
ta’ residenza u xoghol u materji amministrattivi ohra li jikkoncernaw persuni
barranin, u ghalhekk il-Bord ghandu I-kompetenza biex jisma’ u jiddeciedi dwar
appelli jew applikazzjonijiet ai termini tad-disposizzjonijiet tal-Att jew ta’
regolamenti maghmula tahtu, jew bis-sahha ta’ kull ligi ohra bhal ma hija I-ligi
tal-Unjoni Ewropea. Qal li huwa c¢ar u manifest li dan I-appell ghandu x’jagsam
ma’ Permess Uniku tax-Xoghol, maghmul skont il-provvedimenti tal-
Legislazzjoni Sussidjarja 217.17, u |-Bord kellu I-kompetenza li jifli u jgharbel dan
[-appell u jaghti decizjonijiet amministrattivi fir-rigward ta’ vizi, permessi ta’
residenza u xoghol. Qal li I-Bord jaga’ taht il-mansjoni ta’ ‘quasi judicial bodies’,
u ghandu I-funzjoni |li jagta’ u jiddeciedi appelli skont il-ligi u b’ekwita. L-
appellant gal li huwa ilu aktar minn sena u nofs bla xoghol, |-ewwel ghaliex
tkecca minhabba |-pandemija, u sussegwentement ghaliex |-applikazzjoni li kien
ipprezenta rigward |-impjieg mas-so¢jeta Thermoplastics Limited, kellha ssir
mill-gdid. Qal li huwa ma kienx jaf li I-impjieg tieghu mas-socjeta Thermoplastics
Limited ma kienx regolari, ghaliex kien qgieghed ihallas it-taxxa u I-bolla b’'mod

regolari. L-appellant qal li meta wiehed iqis ic-Cirkostanzi u meta wiehed

janalizza Il-vjolazzjoni tad-Direttiva EU2011/98/UE, I-appell ipprezentat minnu

ma jistax jitqgies li kien tardiv.

Ir-Risposta tal-Appell

12. L-appellata wiegbet li l-appell maghmul mill-appellant huwa null u
inammissibbli ghaliex ai termini tal-artikolu 25A(8) tal-Kap. 217 tal-Ligijiet ta’
Malta, appell minn decizjoni tal-Bord jista’ jsir biss fuq punti ta’ dritt rigward
decizjonijiet li jkunu jolgtu persuni bhal dawk imsemmija fit-Tagsima Ill. Qalet
li l-appellant mhuwiex persuna li jaga’ taht it-Tagsima Ill tal-Att ladarba ma
jirrizultax li huwa cittadin ta’ Stat Membru u langas ma jinsab legittimament fit-
territorju ta’ Stat marbut bi Ftehim dwar il-Fruntiera. Ziedet tghid li jekk din I-
eccezzjoni preliminari taghha tigi michuda, din il-Qorti ghandha tikkonsidra li I-
Bord kien korrett meta ddikjara li I-appell tal-appellant kien fuori termine. Qalet
li ghandu jirrizulta li I-appellant ipprezenta l-appell tieghu fit-12 ta’ April, 2022
minn decizjoni tal-appellata tas-26 ta’ Jannar, 2022, u minkejja li lI-appellant
ressaq sottomissjonijiet dwar il-fatti, huwa bl-ebda mod ma kkontesta d-data
tan-notifika tal-appell, u langas ma spjega ghal liema raguni l-appell gie
pprezentat ferm wara t-tliet ijiem tax-xoghol moghtija bil-ligi. Qalet li ghalhekk
jirrizulta li I-Bord kien korrett meta kkonkluda li t-tliet ijiem ta’ xoghol ghall-
prezentata ta’ appell mid-decizjoni tal-appellata kienu skorrew, bir-rizultat
ghalhekk li I-appell kien fuori termine. L-appellata qalet |i t-terminu ghall-
prezentata ta’ appell huwa wiehed perentorju, u dan ma jistax jigi estiz ghall-

ebda raguni, lanqas fejn raguni tista’ titqies li hija valida.

13.  B’riferiment ghal-lanjanza tal-appellant li l-ittra mibghuta minnha ma
tirrispettax il-garanziji procedurali tad-Direttiva 2011/98/UE, l-appellata galet li
|-procedura tal-appell mhijiex il-procedura idonea sabiex jigi deciz jekk it-
trasposizzjoni ta’ Direttiva saritx b’'mod korrett fil-ligi nazzjonali. Qalet li I-
appellata mhijiex parti mil-Legislatura, izda tifforma parti mill-Ezekuttiv tal-
pajjiz, u ghalhekk hija tenuta tapplika I-ligi kif inhi. L-appellata galet li I-appellant
bl-ebda mod ma qajjem quddiem il-Bord l-argumenti li gieghed iqgajjem
guddiem din il-Qorti tal-Appelli, u kien jinkombi fuq |-appellant li jipprova |-kaz
tieghu quddiem il-Bord, partikolarment ghaliex dan imkien ma ¢ahad li huwa
gie notifikat bid-decizjoni tal-appellata fis-26 ta’ Jannar, 2022. L-appellata galet
illi li kieku I-appellant verament kien tal-fehma li d-decizjoni mibghuta lilu ma
kinitx valida, huwa kien jittenta jressaq sottomissjoni f’dan is-sens quddiem il-
Bord, kif ukoll kien jipprova jressaqg sottomissjonijiet dwar dan. Qalet |i hija
eccepiet b’'mod preliminari li I-appell kien tardiv, u ghalhekk l-appellant kien jaf
b’din il-kontestazzjoni taghha, imma minkejja dan I-appellant ma ressaq I-ebda
prova jew argument dwar dan l-aggravju. Qalet ukoll li din mhijiex xi prova li |-
appellant ma setax iressaq quddiem il-Bord, ghaliex tali prova kienet disponibbli
ghall-appellant meta dan ressaq l-appell tieghu. L-appellata galet ukoll Ii t-
terminu tal-appell u I-mod kif wiehed ghandu jappella johorgu mil-ligi li hija
accessibbli ghal kulhadd, u li ignorantia legis neminem excusat. L-appellata
galet li minkejja li I-appellant ma nghatax informazzjoni esplicita dwar il-mod
kif seta’ jappella, ma jirrizultax ghal liema raguni dan halla xahrejn u nofs
jehaddu qgabel intavola l-appell tieghu. L-appellata galet li quddiem decizjoni
fejn l-appellant gie infurmat li huwa kellu jitlag mill-pajjiz u li t-tkomplija tar-

residenza tieghu f'Malta kienet wahda illegali, huwa kien mistenni li jikkonsidra

din id-decizjoni b’mod urgenti u mhux jisfida I-ordni tal-appellata u jibga’ fil-
pajjiz minghajr ma jintavola appell. Qalet li barra minn hekk dan il-punt ma
tqajjimx quddiem il-Bord, u l-appellant imkien ma qal |li huwa sofra xi
pregudizzju minhabba Il-izvista tal-appellata li ma indikatx d-dritt ta’ appell fl-
ittra bid-decizjoni taghha. L-appellata qgalet li kien jinkombi fuq |-appellant i
jikkontesta quddiem il-Bord in-notifika li saritlu, izda minflok, I-appellant, wara
li ha I-hin tieghu biex jissottometti appell, ma ressaq |-ebda argument dwar |-
invalidita tad-decizjoni tal-appellata jew tan-notifika taghha, izda minflok
accetta n-notifika kif saritlu. Qalet ukoll li l-artikolu 25A(1)(¢) tal-Kap. 217,
imkien ma jipprovdi ghal procedura fejn il-Bord ghandu tassattivament
jappunta I-kawza ghas-smigh, u fi kwalunkwe kaz m’hemm I-ebda htiega li I-
Bord jiffissa seduta u jippermetti li jsiru sottomissjonijiet bil-fomm fi proc¢eduri
gudizzjarji jew kwazi-gudizzjarji, ghaliex huwa sufficjenti |i z-zewg partijiet
jinghataw |-istess opportunita li jressqu s-sottomissjonijiet taghhom. L-
appellata qalet li ladarba I-appellant kellu I-fakolta li jressaq I-appell tieghu, is-
sottomissjonijiet tieghu, u |-provi tieghu fit-terminu moghti mill-Bord, u dan I-
appell gie megjus u deciz mill-Bord, ma jistax jinghad li kien hemm nuqqgas ta’
smigh xieraq. Qalet ukoll li langas ma jirrizulta li I-appellant talab li jkun hemm
smigh orali quddiem il-Bord, u langas ma spjega, imgar f'dan l-istadju, x’kienet

il-kwistjoni dagstant krucjali li kienet timmerita smigh bil-fomm.

Konsiderazzjonijiet ta’ din il-Qorti

14 . Din il-Qorti ser tghaddi sabiex tikkunsidra |-aggravji tal-appellant, u dan
fid-dawl tar-risposta ntavolata mill-appellat, u tal-konsiderazzjonijiet

maghmulin mill-Bord fid-decizjoni appellata. Izda gabel tghaddi biex tikkonsidra

[-aggravji mressqa mill-appellant, il-Qorti sejra taghmel id-deliberazzjonijiet
taghha dwar l|-e¢¢ezzjoni preliminari mressqa mill-appellata, li tghid li r-rikors
tal-appell tal-appellant huwa null minhabba f'dak li jipprovdi I-artikolu 25A(8)
tal-Kap. 217. L-appellata tghid li ladarba I-appellant mhuwiex persuna li jaga’
taht it-Tagsima Il tal-Att, I-appell tieghu mhux ammissibbli. L-artikolu 25A (8)

jipprovdi li:

“Id-decizjonijiet tal-Bord ghandhom ikunu finali hlief ghar-rigward ta’ punti ta’ dritt
decizi mill-Bord rigward decizjonijiet li jkunu jolgtu persuni bhal dawk imsemmija fit-
Tagsima Ill, li minnhom jista’ jkun hemm appell fi zmien ghaxart ijiem quddiem il-
Qorti tal-Appell (Gurisdizzjoni Inferjuri).”

15. llI-Qorti mhijiex disposta li ta¢¢etta din il-linja ta’ argumentazzjoni tal-
appellata, ghaliex ma tistax tiddikjara li I-appell huwa null gabel ma tezamina
jekk fil-fatt l-appellant huwiex gieghed legittimament fit-territorju ta’ Stat
marbut bi Ftehim dwar il-Fruntiera. Ghaldagstant il-Qorti sejra tastjeni milli
tiehu konjizzjoni ta’ din I|-eccezzjoni preliminari sabiex taghmel il-

konsiderazzjonijiet dwar il-mertu tal-appell imressaq mill-appellant.

16. L-appellant jghid li huwa safa ppregudikat ghaliex fl-ittra mibghuta lilu
mill-appellata fis-26 ta’ Jannar, 2022, huwa ma giex infurmat li ghandu dritt ta’
appell, jew li dan id-dritt ta’ appell irid jigi ezerc¢itat mill-applikant fi zmien tliet
ijiem mid-data tad-decizjoni tal-appellata. Qal li dan huwa bi ksur ta’ dak li
tipprovdi d-Direttiva 2011/98/UE li giet trasposta fil-ligijiet Maltin permezz tal-
Legislazzjoni Sussidjarja 217.17, u ghalhekk I-ittra mibghuta lilu hija difettuza u

nulla ghaliex mhijiex konformi mal-ligi tal-Unjoni Ewropea.

17. ll-Qorti hawnhekk tirrileva li I-artikolu 8(2) tad-Direttiva 2011/98/UE
jispecifika illli:
“Decizjoni ta’ ¢hid tal-applikazzjoni ghall-hrug, I-emendar jew it-tigdid, jew ta’ irtirar,
ta’ permess uniku ghandha tkun miftuha ghal kontestazzjoni legali fl-Istat Membru
kkoncernat, f'’konformita mal-ligi nazzjonali. In-notifika bil-miktub imsmemija fil-

paragrafu 1 ghandha tispecifika I-qorti jew l-awtorita amministrativa fejn il-persuna
kkoncernata tista’ tipprezenta appell, u I-limitu ta’ zmien ghalih.”

18. Ta’ min ifakkar li kuntrarjament ghar-Regolamenti |i johorgu mill-
istituzzjonijiet tal-Unjoni Ewropea, id-Direttivi tal-UE ghandhom I|-ghan li jservu
bhala linji gwida ghall-Istati Membri, u I-Istati Membri mhumiex obbligati li
japplikawhom jew li jittrasponu d-Direttivi kelma b’kelma fil-ligijiet taghhom. L-
artikolu 20 tal-Legislazzjoni Sussidjarja 217.17 li ttrasponiet |-imsemmija

Direttiva, jghid hekk:

“(1) Id-Direttur ghandu jaghti ragunijiet, fin-notifiki msemmija fir-regolament 15,
meta jichad applikazzjoni biex johrog, jemenda jew igedded permess uniku jew meta
tittiehed decizjoni biex jigi irtirat permess uniku.

(2) Fejn id-Direttur ikun ¢ahad applikazzjoni ghall-hrug, I-emendar jew it-tigdid ta’
permess uniku jew li rtira dan il-permess, i¢-¢ittadin ta’ pajjiz terz ghandu jkollu dritt
ta’ appell quddiem il-Bord.”

19. Ghaldagstant, il-Legislazzjoni Sussidjarja imkien ma tghid |i fl-ittra
mahruga mill-appellata bid-decizjoni tar-rifjut, ghandu jigi specifikat, taht piena
ta’ nullita, kemm huwa I-limitu ta’ Zzmien li fih ghandu jigi intavolat l-appell. Ma
jistax jinghad ghalhekk li I-ittra mibghuta mill-appellata hija difettuza jew nulla
ghaliex ma tispecifikax li l-appell irid isir fi zmien tliet ijiem mid-data tad-

decizjoni tal-appellata. Min-naha |-ohra, huwa evidenti li I-appellant halla

perijodu ta’ zmien twil wisq jghaddi qabel ipprezenta l-appell tieghu mid-
decizjoni tal-appellata, u dan minghajr ma ttenta jispecifika r-raguni ghal dan.
L-appellant imkien ma spjega ghal liema raguni decizjoni moghtija fis-26 ta’
Jannar, 2022, li ordnatlu jhalli I-pajjiz, giet appellata fit-12 ta’ April, 2022, u dan
meta l-import ta’ din id-decizjoni kien wiehed li ser ihalli impatt serju fug hajjet
[-appellant u |-familja tieghu. II-Qorti tfakkar li t-termini li fihom iridu jsiru
appelli huma termini perentoriji u ta’ ordni pubbliku, u ghalhekk ghandhom jigu
osservati, sakemm ma jkunx hemm xi raguni ghalfejn il-Qorti jkollha ghalfejn
tikkonkludi li I-appellant ma jkunx gie notifikat jew ma jkunx gie notifikat fid-
data indikata mill-appellata. In vista ta’ dawn il-konsiderazzjonijiet, il-Qorti
m’ghandha I-ebda trig ohra ghajr li tiddikjara li I-appell intavolat mill-appellant
quddiem il-Bord kien fuori termine, u tqis li ghalhekk il-Bord kien korrett fid-

decizjoni tieghu.

Decide

Ghar-ragunijiet premessi, din il-Qorti tiddeciedi dwar l-appell tal-appellant

billi tichdu, filwaqt li tikkonferma d-decizjoni appellata fl-intier taghha.

In vista tac¢-cirkostanzi tal-kaz, l-ispejjez ghandhom jibqghu bla taxxa bejn il-

partijiet.

Moqrija.

Onor. Dr Lawrence Mintoff LL.D. Rosemarie Calleja
Imhallef Deputat Registratur

